
Asqarova Dilorom Qurbonovna 

NamDU, Maktabgacha ta’lim metodikasi kafedrasi dotsenti 

 

Annotatsiya:  Maktabgacha ta’lim tashkilotlarining  oila  bilan hamkorligi 

maktabgacha ta’lim sifatining muhim tarkibiy qismlaridan biridir. Ushbu maqolada 

maktabgacha ta’lim tashkilotlarining oila va mahalliy jamoatchilik bilan hamkorlik 

aloqalari, tarbiyachilar, oilalar va jamoat a’zolari o‘rtasidagi kuchli hamkorlik bolalarning 

rivojlanishidagi  ijobiy ahamiyati,shuningdek, olib borilgan  ishlarning natijalari yoritilgani 

holda xulosa va tavsiyalar berilgan. 

Tayanch iboralar:  Maktabgacha ta’lim, oila, hamkorlik, mahalliy jamoatchilik, 

hamkorlik aloqalari, tarbiyachilar,  jamoat a’zolari, seminar, ota-onalar klubi, trening, 

maslahat, konferensiya, davra suhbati, muloqot. 

 

KIRISH 

Jamiyatimizning  ijtimoiy-iqtisodiy  taraqqiyotini  jadallashtirish  sharoitida inson  

omilini  vujudga  keltirish  davr  talabiga  aylandi.  Insonning har tomonlama 

etukligi,ma’naviy-axloqiy sifatlari oilada shakllanadi. Jamiyat mustahkam, ma’naviy  va  

axloqiy  jihatdan  sog’lom oila bo’lishidan manfaatdordir. Shu sababli O’zbekistonda oilani 

mustahkamlashni, bolalar tarbiyasi, shuningdek, ijtimoiy turmush sharoitlarini yaxshilashni 

davlat ahamiyatiga molik ish deb hisoblanadi.  

O’sib  kelayotgan  avlodni  Vatanga,  yurtga,  jamiyatga, oilaga sodiq farzand  etib  

tarbiyalash,  yurt  ravnaqi, himoyasi yo’lida ongli qaror qabul qilishga  qodirlik  ruhida  

balog’atga  etkazish  bugunning  eng  dolzarb  muammosi  va  talabidir. Yoshlar  davlat  va  

millat istiqbolini belgilaydi.  

ADABIYOTLAR TAHLILI 

MTTning ota-onalar bilan hamkorligi maktabgacha ta’lim sifatining muhim tarkibiy 

qismlaridan biridir. Mahalliy hamjamiyat bilan hamkorlik bolalarning ta’lim olishi, 

farovonligi va rivojlanishida muhim ahamiyat kasb etadi. MTT ota-onalar va mahalliy 

hamjamiyat31  bilan o‘zaro munosabatlarning turli shakllarini amalga oshirishi mumkin:  

- bolalar  rivojlanishining  dolzarb  masalalari  bo‘yicha ota-onalarning malakalarini 

rivojlantirish va takomillashtirish, seminar, ota-onalar klubi, trening, maslahat, 

konferentsiya, davra suhbati, pedagogik mehmonxonalar va boshqalar;  

internet as a PDF at www.gpo.gov/fdsys/pkg/ERIC-ED467082/pdf/ERIC-ED467082.pdf 

-muntazam ravishda muloqotni ta’minlash, ma’lumotlarning maxfiyligini ta’minlagan 

holda pedagoglarning ota-onalar bilan online va offline uchrashuv va yig‘ilishlarni   

o‘tkazishi, electron  xabarlar almashishi, bolaning rivojlanishi haqida  ma’lumot  berishi va 

boshqalar;  

-ota-onalarni guruh  yoki  maktabgacha  ta’lim  tashkilotiga  ko‘ngillilik  faoliyatiga jalb 

etish, rivojlantiruvchi muhitni yaratishda ishtirok etish; xavfsiz muhitni ta’minlash; o‘yinlar 

tashkil etish; qo‘shimcha xizmatlarni ko‘rsatish; ko‘rgazmalarni bezash, mashg‘ulot, bayram 

va tadbirlarni tashkil etish va ularda birgalikda qatnashish;  

-ota-onalarga uyda bolaning o‘qishni davom ettirishida,tashkil etishda,ko‘maklashish 

topshiriqlar haqida ma'lumot berish, resurslar bilan ta'minlash, bolaning rivojlanishi va 

ta’lim olishini kuzatish, o‘quv dasturi doirasida bolalar loyihalarida ishtirok etish va 

boshqalar;  

-MTTga  oid  qarorlar  qabul qilishda ishtirok etish, kuzatuv kengashi va ota-onalar 

qo‘mitasi bilan ishlash, ularning faoliyati to‘g‘risida ota-onalarni xabardor qilish, umumiy va 

guruhlarning ota-onalar yig‘ilishlarida qatnashish, MTTning yangi dasturlarini yaratish va 

ularni amalga oshirishda ishtirok etish, bolaning qiziqishlariga qarab MTTda qo‘shimcha 

xizmatlarni tanlash;  

- bolalarni tarbiyalash va rivojlantirishda mahalliy hamjamiyat bilan hamkorlikni 

kuchaytirish ya’ni MTTlari faoliyatini takomillashtirishda mahalliy hamjamiyat resurslaridan 

foydalanish, hududdagi muzeylar, istirohat bog‘lari, hunarmandlar ustaxonalari va boshqa 

diqqatga sazovor joylarga tashrif buyurish, mahalliy hokimlik yetakchilari bilan 

uchrashuvlar tashkil etish, ularni guruhlarga va ota-onalar ishtirokidagi tadbirlarga taklif 

qilish, ochiq eshiklar kuni va bayramlar tashkil etish32. 

MTTning  ota-onalar  bilan  ishlashining  jamoa  tarzida va yakkama-yakka holda 

ishlash shakllarini mohirlik bilan qo‘shib  olib  borish, keng  aholi   orasida pedagogik 

tashviqot  ishlarini  tashkil etish  tufayli bolalarni tarbiyalashda ijobiy natijalarga erishish 

mumkin.  

TADQIQOT METODOLOGIYASI 

Tadqiqotda muammoga doir me’yoriy-huquqiy hujjatlar, pedagogik-psixologik va 

metodik adabiyotlarni o‘rganish, tizimli-struktur tahlil, kuzatish, suhbat, maxsus pedagogik-

psixologik metodikalar, tajriba-sinov, matematik-statistik usullardan foydalanilgan. 

TAHLILLAR VA NATIJALAR 

Xodimlarini ota-onalar va oila bilan hamkorlikdagi ishlarining eng keng tarqalgan 

shakllaridan bir nechtasini keltiramiz: 

1.Ota-onalar bilan yakkama-yakka ishlash. Ilg‘or pedagogik tajribalarning 

ko‘rsatishicha, ishning bu turi katta ahamiyatga ega. Bunda tarbiyachi oila va bolaning 

shaxsiy xususiyatlarini o‘rganib ularni o‘zining tarbiyaviy ishida hisobga oladi. MTTlarimiz 

tajribasida ota-onalar bilan yakkama-yakka olib boriladigan ishlarning turli xil shakllari 

aniqlangan;  

                                                           
32
 “Илк қадам” давлат ўқув дастури /такомиллаштирилагн II-нашри. –Т.:, 2022 й. 

- oilaga tarbiyachining borishi, ota-onalar uchun suhbat o‘tkazish, ularga maslahatlar;  

- ota-onalarning guruhiy va umumiy majlisi, ota-onalar maktabi, anjumanlar, 

shanbaliklar, savol-javob kechalari. 

2.Ko‘rsatmali ishlar. Ishning bu turi ko‘rgazmali, bolalarning ishlarini namoyish qilish, 

ochiq eshiklar kuni, pedagogik axborot stendlari, ota-onalar uchun kutubxona oilaviy 

tarbiyaning barcha masalari bo‘yicha materiallar solingan papka. 

3.Ota-onaga pedagogik ta’lim berish va boshqalarni ko‘rsatish mumkin. 

Bola yashab turgan oilani o‘rganish ota-onalar bilan yaqin aloqa o‘rnatish va ularga 

yordam, maslahatlar berishning samarali yo‘llaridan biridir. Tarbiyachi oilaga tekshiruvchi 

sifatida emas maslahatchi, do‘st va bola tarbiyasiga yordam beruvchi shaxs sifatida boradi. 

Tarbiyachining oilaga borishidan asosiy maqsad bola yashayotgan sharoitni ko‘rish va zarur 

bo‘lsa, ota-onalarga yordam ko‘rsatishdir. Oilani borib ko‘rish va ota-onalar bilan 

suhbatlashish katta pedagogik odat bilan o‘tkazilishi kerak.  

Ota-onalar bilan suhbatda bolaning eng yaxshi tomonlari ochib berilsa, ota-onalarning 

tarbiyachiga bo‘lgan hurmati va ishonchi ortadi. Tarbiyachi bolaning uyida ko‘rganlarini 

qayd qilish bilan bir qatorda ularni tahlil qiladi, ota-onalar majlislarida oilaviy tarbiyadagi 

ijobiy va salbiy tomonlar haqida gapiradi. Ularga o‘zining maslahatlarim beradi. Oila 

tarbiyasidagi ijobiy ishlarni ota-onalar uchun tashkil etilgan testlarda aks ettirish ham 

mumkin.  

Oilani borib ko‘rgandagi taassurotlarini tarbiyaviy ishlarni hisobga olish ustuniga yozib 

qo‘yishi kerak Oilaga kamida yiliga 2 marta borib ko‘riladi. Tarbiyachining oilaga borishi 

ota-onalarda pedagogik madaniyatni oshiradi. 

Ota-onalar bilan shaxsiy suhbatlar. Oila bilan shaxsan ishlashning eng keng tarqalgan 

usuli sifatida qo‘llanadigan suhbat bolalarni ertalab qabul qilish va kechqurun kuzatish 

vaqtida o‘tkazilishi mumkin. Ular tarbiyachilar bilan ota- onalarni bir-biri bilan yaqinroq 

tanishishlariga yordam beradi. Tarbiyachining ota-onalar bilan ertalab o‘tkazadigan 

suhbatlari qisqa muddatli bo‘ladi, shuningdek uning yaqinlarida yaxshi kayfiyat, 

tarbiyachiga ishonch hissi paydo bo‘lishida katta ahamiyatga ega. 

Ota-onalardan bola kechqurun qanday kayfiyatda bo‘lganini, qanday uxlaganini, bola 

o‘zini qanday sezishni so‘rash foydali. Tarbiyachi ota-onalarga bolalarni bugun guruhda 

nimalar kutishi haqida qisqacha axborot beradi. Bu narsa bolani kayfiyatini ko‘taradi, ota-

onani xotirjam qiladi. Ota-onalar bilan kechki suhbatlar ham vaqt jihatidan cheklangan, 

ota- onalar bilan kechki suhbat vaqtida tarbiyachi bolaning tashqi ko‘rinishiga taalluqli 

kamchiliklar aytilishi mumkin. Bolani guruhda kunni qanday o‘tkazgani, nimalar bilan 

mashg‘ul bo‘lgani, o‘zini qanday tutgani, nimaga e’tibor berish kerakligi haqida axborot 

beradi. Ota-onalarni bola tarbiyasida yo‘l qo‘ygan biror kamchilik va xatosini tahlil qilish 

uchun ular bilan yanada mufassal suhbat o‘tkazish zarurati tug‘ilganda vaziyatni tuzatish 

uchun malakali maslahat hamda tavsiya berish kerak bo‘lganda maslahatlar o‘tkaziladi. 

Guruhiy maslahatlar va majlislar. Agar tarbiyachiga aynan bir masala bir nechta ota-onani 

qiziqtirayotgani ma’lum bo‘lsa, ular uchun umumiy maslahatlar tashkil etadi. Pedagog 

maslahatga oldindan tayyorlanadi: zarur adabiyotlarni va ko‘rsatmali materiallarni tanlaydi. 

Maslahat o‘tkaziladigan aniq vaqt haqida ota-onalarini ogohlantiradi. Bunday maslahatlar 

onda-sonda va muntazam o‘tkazilishi mumkin. Ota-onalarning guruhiy majlislari 

zaruriyatiga qarab yil choragida bir marta o‘tkaziladi. Bunday majlislardan maqsad ota-

onalarni aniq pedagogik masalalar bilan tanishtirishdir. Ularda mazkur guruhdagi bolalarni 

tarbiyalash masalalari muhokama qilinadi, guruh ishi bilan bog‘liq tashkiliy masalalar qarab 

chiqiladi, ota-onalarning bayramda ishtirok etishlari haqida gapiriladi. 

Majlislar mavzusini belgilashda va unga tayyorgarlik ko‘rishda ota-onalari taklif 

etilayotgan bolalarni yoshini hisobga olish zarur. SHu munosabat bilan o‘yin yoki mehnat 

faoliyatlari haqida masalalar ko‘proq o‘rin egallash mumkin. Ota- onalarning umumiy 

majlisi maktabgacha ta’lim tashkilotlari hamma tarbiyalanuvchilarining ota-onalari uchun 

yiliga ikki marta o‘tkaziladi. Ularni maktabgacha tashkilot mudirasi, vrach, tarbiyachilar 

ishtirokida tashkil etiladi. Umumiy majlislarda ta’lim-tarbiyaviy ishning yakunlari 

muhokama qilinadi. Birinchi umumiy majlis o‘quv yili boshida o‘tkazilib, unda mudira ota-

onalarni maktabgacha ta’lim tashkilotining yillik ish rejasi bilan tanishtiradi. Rejaning oila 

bilan bog‘liq qismiga aniq to‘xtalib o‘tish lozim. Ikkinchi umumiy majlis o‘quv yili oxirida 

o‘tkaziladi. Bunda maktabgacha ta’lim tashkilotining o‘tgan yildagi ish yakunlari haqida 

ma’lumot beriladi. Bolalar tashkilotida tarbiyalanuvchilarning yashash sharoitlarini 

yaxshilashda ota-onalarning qo‘shgan hissalari ta’kidlab o‘tiladi. Umumiy majlislarda 

bolalar tashkilotsi jamoasi qanchalik katta va murakkab ishni bajarishni va bu ishda qanday 

yordam berish kerakligini ishonchli tarzda ko‘rsatish kerak. Majlislarda pedagog 

ma’ruzasining hajmi 20- 25 minut ga mo‘ljallanadi. 

Ota-onalar bilan MTT xodimlarini birgalikdagi faoliyatini tashkil etish va uning 

mazmuni MTT dagi sharoitlarga bog‘liq- dir. Birgalikdagi faoliyat kerakli darajada amalga 

oshiriladigan joyda o‘zaro yordam, bir-birini tushunish, topshirilgan ishga javobgarlik holati 

vujudga keladi. Ota-onalar MTT maydonini ko‘kalamzorlashtirish, xonalarni qish 

mavsumiga tayyorlash, sog‘lomlashtirish ishlarini o‘tkazishda yordam ko‘rsatishlari, 

bolalarga bayram kostyumlari tayyorlashda, bolalarni sayohatga kuzatib borishda ishtirok 

etishlari mumkin. Agar ota-onalar orasida fotosuratchilar, tikuvchilar, rassomlar bor bo‘lsa, 

ular MTT ga bevosita yordam ko‘rsatishlari kerak. Ota-onalarning ishi ijtimoiy xarakterga 

ega va ixtiyoriylikka asoslangan bo‘lishi kerak. Birgalikdagi ishni to‘g‘ri tashkil etish uchun 

yillik reja tuziladi va ko‘rinadigan joyga ilib qo‘yiladi. Ota-onalardan qaysi kunlari MTTga 

kelib yordam berishlari mumkinligini so‘rash lozim. 

Ochiq eshiklar kuni ota-onalar bilan ishlashning samarali shaklidir. Ochiq eshiklar kuni 

jamoaning o‘z kalendar yillik rejasi bo‘yicha har bir yosh guruhning ma’lum rejimi bo‘yicha 

odatdagi mehnat kunidir. Bunday kunlarni yiliga 1-2 keyinchalik esa “Ota-onalar bizning 

mehmonimiz”, “Bizda ochiq eshiklar kuni” mavzusida foto ko‘rgazma tashkil etish mumkin. 

Bu ochiq eshiklar kunida qatnasha olmagan ota-onalarda qiziqish uyg‘otadi. 

XULOSA 

Maktabgacha ta’lim tashkilotlarining oila va mahalliy jamoatchilik bilan hamkorlik 

aloqalarini o‘rnatish zaruriyati hozirgi paytda dolzarb bo‘lib qolmoqda. Yuqoridagi 

keltirilgan  omillarni to’g’ri tashkil etilganda hamkorlik ishlari yahshi natija beradi.Olib 

borilgan ilmiy izlanish va tajribalar shuni ko‘rsatadiki, tarbiyachilar, oilalar va jamoat 

a’zolari o‘rtasidagi kuchli hamkorlik bolalarning rivojlanishi va ta’lim olishiga ijobiy hissa 

qo‘shadi. 

